
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ
ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»

	     Ձեր 15.10.2024թ. N ԳՍ/23.1/33177-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում և լրացում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
1. Նախագծով առաջարկվում է 1157 ծրագրի 12006 «Եվրոպական ներդրումային բանկի աջակցությամբ իրականացվող Երևանի էներգաարդյունավետության ծրագրին պետական աջակցություն» միջոցառումից նվազեցնել՝ 47,420․0 հազ դրամ և հատկացնել սույն ծրագրի 12001 «Աջակցություն Երևանի քաղաքապետին տեղական ինքնակառավարման լիազորությունների իրականացմանը» միջոցառմանը՝ Պուշկինի փողոցի թիվ 15ա շենքի թիվ 3 բնակարանի սեփականատեր Գևորգ Սերգեյի Հարությունյանին հասցված նյութական վնասը փոխհատուցելու նպատակով՝ համաձայն ՀՀ վարչական դատարանի թիվ ՎԴ/6572/05/12 վարչական գործով օրինական ուժի մեջ մտած վճռի, որով հաստատված է համարվել այն փաստը, որ «Սոգլասիե Արմենիա» ՍՊԸ-ի կողմից իրականացված կառուցապատման աշխատանքների արդյունքում խախտվել է Պուշկինի փ. թիվ 15ա շենքի թիվ 1 և 3 բնակարանների ինսուլացիոն ռեժիմը և ապահովված չէ պատուհանից պատուհան տեսանելիությունը բացառելու պայմանը:
Բացի այդ՝ Նախագծին կից ներկայացված հիմնավորմամբ նշվում է, որ համաձայն ՀՀ վարչական դատարանի կողմից տրված եզրակացության, հաստատված է Հայցվորի իրավունքների խախտման փաստը և դրանց պատճառահետևանքային կապը Երևանի քաղաքապետարանի կողմից տրված 03.08.2006թ. թիվ 11-5894-250 և 18.06.2008թ. թիվ 02/18-13066-492 շինարարության թույլտվությունների հետ, և որ դրանք ընդունվել են օրենքի խախտմամբ և հանդիսացել են ոչ իրավաչափ վարչական ակտեր: 
Այդ կապակցությամբ առկա են ներքոհիշյալ դիտարկումները.
1. Առաջարկում ենք հատկացվող գումարը նախատեսել 1001 ծրագրի 11001 «Տարածքային կառավարման և ենթակառուցվածքների քաղաքականության մշակում և ծառայությունների մատուցում» միջոցառմամբ՝ հաշվի առնելով այն հանգամանքը, որ համաձայն դատական վճռի հատուցող կողմը հանդիսանում է Հայաստանի Հանրապետությունն՝ ի դեմս ՀՀ կառավարության («Աջակցություն Երևանի քաղաքապետին տեղական ինքնակառավարման լիազորությունների իրականացմանը» նոր միջոցառման փոխարեն): 
	2. Նվազեցվող 1157 ծրագրի 12006 «Եվրոպական ներդրումային բանկի աջակցությամբ իրականացվող Երևանի էներգաարդյունավետության ծրագրին պետական աջակցություն» միջոցառման մասով առաջարկում ենք վերագնահատել մինչև տարեվերջ սպասվելիք ծախսերը՝ հաշվի առնելով միջոցառման ցածր կատարողականը (նախատեսված 400.0 մլն դրամից 21.10.2024թ դրությամբ ծախսը կազմում է 93.1 մլն դրամ), և կանխատեսվող տնտեսումներն ուղղել ՀՀ կառավարության պահուստային ֆոնդ:

3. Խմբագրական առումով առաջարկում ենք Նախագծի տեքստի 1-ին կետում «վերաբաշխում» բառից հետո ավելացնել «և լրացում» բառերը՝ համապատասխան փոփոխություն կատարելով նաև N 1 հավելվածի վերնագրում:

	



























-Ընդունվել է․
 կատարվել է համապատասան փոփոխությունը․



-Չի ընդունվել․
 վերագնահատելով մինչև տարեվերջ միջոցառման շրջանակներում սպասվելիք ծախսերը (մանկապատեզների ավարտվող շինարարությունների հետ կապված վճարումներն ու դրանց շրջանակներում առաջացած հարկերի վճարումները), հայտնում ենք, որ տվյալ պահին կանխատեսվող տնտեսումներ առկա չեն։
-Ընդունվել է ի գիտություն
Քանի որ ընդունվել է առաջին կետի առաջարկը, հետևաբար փոփոխություն կատարելու անհրաժեշտությունը բացակայում է։

